
Pucnjava u Brčkom: Muškarac ranjen u nogu, policija uhapsila napadača

by Taboola

Mjesto pucnjave (Foto:E-Brčko.net)

Na području Brčkog večeras se dogodila pucnjava u kojoj je jedna osoba
povrijeđena, a napadač je uhapšen i nad njime se vrši kriminalistička obrada,
potvrđeno je za Klix.ba.

Policiji Brčko distrikta večeras u 19 sati i 18 minuta je prijavljeno da je ispred

Vatrogasnog doma došlo do pucnjave.

"Policiji Brčko distrikta je prijavljeno da je nepoznata muška osoba iz pištolja

pucala u drugu mušku osobu u predjelu koljena te da se pored njega nalazi vozilo

s otvorenim vratima. U prijavi je navedeno i da se osoba koja je pucala udaljila s

mjesta događaja", kazala je za Klix.ba glasnogovornica Policije Brčko distrikta

Dževida Hukičević.

Policijski službenici su odmah izašli na mjesto događaja, a pod nadzorom

dežurnog tužioca se vrši uviđaj.

Hukičević nam je kazala da je povrijeđena osoba O. P. iz Brčkog zbrinuta u Službi

hitne medicinske pomoći, gdje mu se utvrđuje stepen povreda, istaknuvši da nije

životno ugrožen.

Ona je navela i da se nad počiniocem, odnosno osobom J. P. iz Brčkog provodi

kriminalistička obrada u prostorijama policije.

Znate nešto više o temi ili želite prijaviti grešku u tekstu?

